
4 Gwasanaethau Rheoliadol a Rennir





SHIGELA
Beth yw Shigela?
Mae Shigelosis yn glefyd heintus a achosir gan grŵp o facteria o’r enw Shigela. Mae’r rhan fwyaf o achosion yn y DU yn cael eu hachosi gan Shigela sonnei.
Pryd wnes i ei ddal?
1 i 3 diwrnod ar ôl dod i gysylltiad â’r bacteriwm. Byddwch fel arfer yn gwella o fewn 5 i 7 diwrnod ond bydd angen triniaeth ysbyty ar rai pobl, yn arbennig plant a’r henoed. Nid yw rhai pobl sydd â Shigela yn dangos unrhyw symptomau o gwbl, ond gallant drosglwyddo’r haint o hyd.
Sut gwnes i ei ddal?

Mae’n heintus iawn. Gall y bacteria gael ei drosglwyddo o berson i berson yn hawdd iawn. 

· Mae Shigela i’w ganfod yng ngharthion pobl heintus tra eu bod yn sâl ac am wythnos neu ddwy ar ôl hynny. Gall y bacteria gael ei drosglwyddo o dan yr ewinedd os na fyddwch yn golchi’ch dwylo’n drwyadl.
· Gall gwrthrychau fel dolenni fflysio, tapiau a matiau newid hefyd weithio fel fectorau i drosglwyddo’r haint os ydynt wedi’u heintio â symiau microsgopig o garthion.
· Gall bwyd a dŵr heintus hefyd achosi haint, ond anaml y gwelir hyn yn y wlad hon.
· Mae plant bach nad ydynt yn gallu defnyddio’r toiled yn iawn yn arbennig o debygol o ddal y salwch hwn. Mae oedolion ac aelodau o’r teulu sy’n gofalu amdanynt hefyd mewn risg o gael eu heintio.
Beth yw’r arwyddion a’r symptomau? 

Dolur rhydd
· Twymyn
· Cramp/poen bol
Sut ydw i’n ei atal rhag lledu?
· Tra’ch bod chi’n sâl a bod gennych symptomau, rydych yn heintus. Gallwch ddychwelyd i’r gwaith neu’r ysgol pan nad ydych wedi cael dolur rhydd ers 48 awr. 
· Dylech roi gwybod i’ch cyflogwr fod gennych Shigela os ydych yn gweithio gyda grwpiau sy’n agored i niwed fel yr henoed, plant a phobl sâl neu os ydych yn trin bwyd.
· Golchwch eich dwylo’n drylwyr ar ôl mynd i’r tŷ bach, cyn paratoi prydau neu cyn bwyta.
· Cadwch lygad ar blant bach sydd wedi’u heintio wrth iddynt olchi eu dwylo. 

· Diheintiwch bob man yn y tŷ bach bob dydd (gan gynnwys handlenni drws neu lefydd eraill y byddwch yn eu cyffwrdd).
Sut alla i osgoi cael Shigela? 
· Y ffordd orau o atal y bacteriwm rhag cael ei drosglwyddo yw drwy olchi eich dwylo’n rheolaidd a gofalus gyda dŵr poeth a sebon. Rhaid cadw llygad ar blant bach pan fyddant yn golchi eu dwylo. Gyda phlant sydd mewn cewynnau, mae’n bwysig bod y cewynnau’n cael eu taflu yn syth a bod y person sy'n newid y plentyn yn golchi ei ddwylo'n drwyadl. Dylai'r mat a’r ardal newid gael eu glanhau’n drwyadl gyda sylwedd fel Milton.

Os oes gan rywun yn y cartref Shigelosis, mae'n bwysig glanhau sedd y toiled, y ddolen fflysio, y sinc, handlen drws yr ystafell ymolchi ac ati yn rheolaidd gyda hylif cannu gwanedig. Dilynwch gyfarwyddiadau’r gweithgynhyrchwr bob amser o ran gwanhad a chadwch y cemegau allan o gyrraedd plant.
· Dylai oedolyn sydd â Shigelosis beidio â pharatoi bwyd i aelodau eraill y cartref, os yn bosibl, am o leiaf 48 awr ar ôl i’r symptomau ddod i ben. Os nad yw hyn yn bosibl, rhaid cymryd gofal wrth olchi dwylo ar ôl defnyddio’r toiled a chyn paratoi bwyd. 

Ble alla i gael rhagor o gyngor? 
· Gan eich meddyg teulu. 

· Gallwch gysylltu â’r swyddog ymchwilio isod i gael mwy o gyngor.

